
Með erindi, dags. 10. október sl., óskaði efnahags- og viðskiptanefnd 
Alþingis eftir umsögn Seðlabanka íslands um frumvarp til nýrra laga um 
stimpilgjald (þingskjal 4. - 4 .  mál).

í frumvarpinu er fækkað verulega þeim skjalaflokkum sem skylt er að 
stimpla og greiða gjald af. E f  frumvarpið verður að lögum verður 
framvegis greitt stimpilgjald a f  skjölum sem varða eignaryfirfærslu 
hérlendra fasteigna og skipa yfir 5 brúttótonnum sem skrásett eru hér á 
landi. Auk þess verður greitt stimpilgjald vegna eftirrita a f  dómum, sáttum 
og lögbókandagerðum er skapa réttindi eða skyldur sem ekki hefur áður 
verið gert um gjaldskylt skjal. Einstaklingar greiða 0.8% gjald af  slíkum 
gjörningum en lögaðilar 1,6%. Gjaldtaka fellur niður vegna lánsskjala, 
þ.m.t. skilmálabreytinga á lánsskjölum, vegna hlutabréfa og annarra 
skilríkja fyrir eignarhlut í félögum og vegna félagssamninga. Þá fellur 
einnig brott skylda til að greiða stimpilgjald vegna kaupmála, 
vátryggingarskjala, aðfarargerða, kyrrsetningargerða, löggeymslna. leigu- 
samninga um jarðir og lóðir, heimildarskjala um veiðiréttindi og skjala 
sem leggja ítök, skyldur og kvaðir á annarra eign.

Með hærri gjaldhlutíollum eru tekjur taldar verða óbreyttar, um 4,3 ma.kr., 
á áætluðu verði ársins 2014. Ljóst er að fyrirhugaðar breytingar á lögunum 
breyta skattbyrði ýmissa hópa, jafnframt því sem lögin verða einfaldari. 
Breytingarnar, sem lagðar eru til, eiga ekki að veikja fjárhag ríkissjóðs, en 
það er meginsjónarmið Seðlabankans, þegar kemur að breytingum á 
tekjum eða gjöldum. Því gerir Seðlabankinn ekki athugasemdir við að 
frumvarpið verði að lögum.

